
IXA taldeko Larraitz Uriak bere doktore-tesian (pdf)

euskarazko erroreen tratamendu automatikorako ekarpenak

aurkeztu ditu. Errore eta desbideratze kontzeptuak bereiztu

ditu,honela:

Euskara estandarrari dagozkion gramatika-arauak

betetzen ez dituzten egitura erroredunak hartzen

ditugu guk erroretzat; eta desbideratze esaten diegu

gramatikalak izan arren testuinguru jakin batean

desegokiak diren egiturei. Desbideratzeen barruan

sartzen ditugu estilo kontu orokorrak, aldaki

dialektalen erabilera edota erregistroaren egokitasuna.

Oinarri horretatik abiatuta bi datu-base desberdin osatzen hasi

dira, eta hortik bi aplikazio-bide desberdin jorratu nahi dira:

erroreen tratatamendu automatikorako tresnak batetik, eta

hizkuntzaren ikas-irakaskuntzarako baliagarriak izan daitezkeen

tresnak bestetik. Bigarren bide horri atea irekitzea da Uriaren

ekarpenetako bat.

Ikerketa-ildo honek zer ekarriko adi egongo gara. Edonola ere,

erroreez ari garela HEOKen pasarte hau datorkit gogora:

Tarteko hizkuntzaren ildotik ere ikusi eta aztertu

behar dira ikasleak egiten dituzten erroreak,

xede-hizkuntzaren sistema barneratzen ari den

adierazpen gisa, eta ez ikaskuntza ezaren adierazle

Edo lehengo astean ikastaro batean behin eta berriz errepikatu

diguten kontzeptu hau: Errorea eta errakuntza ondo bereiztu

behar dira, jakin arren egiten dena, eta jakin ez egiteagatik

gertatzen dena.

